Грамматик КВН.

        Ярыш уен формасында бара. Командалар алдан ук бүленә һәм һәрберсе үзе белән таныштырыр өчен визитка әзерли: исем, җыр, девиз, эмблема һ.б. сайлый.
Аны үткәрү өчен түбәндәге максатлар куелды:
1. Укучыларда татар теле һәм әдәбияты фәненә карата ихтирам
тәрбияләү;
2. Туган телебезне яраттыру, урынлы кулланырга өйрәтү;
3. Туган    як    тарихыбыз,    туган    илебез    тарихына    карата кызыксыну уяту, белемнәрен тирәнәйтү;
4. Китап, аны куллану кагыйдәләрен кабатлату;
f-
5.
Бердәмлек, ярдәмләшү хисләре тәрбияләү.
Бәйгене үткәрү өчен түбәндәге җиһазлар файдаланылды:
1. "Хәрефләр илендә" таблицасы.
2. "Сораулар яңгыры" өчен сораулар җыелмасы.
3. "Башкала" сүзе язылган альбом бите.
4. Магнитофон, кассеталар һ.б.
Грамматик КВН
   Белдерү

Бүген була КВН-

Гаҗәп күңелле уен!

V һәм VI лар

Үзара  көч сынаша, 

Менә сиңа тамаша!

   Зал туган тел турындагы плакатлар белән бизәлә.

“Без Туган  илебезне  һәм  телебезне  яратабыз”.

“Туган телне өйрәнү – бөек эш ул”. (М.Калинин)

“Берәү башка телне  өйрәнмәкче булса, иң  элек  үз телеңнең грамматикасын яхшы белсен”.

“Без – татарлар, телебез – татар теле, мөстәкыйль һәм камил тел ул”. (К.Насыйри)

“Чын халык телен, чын халык рухын безгә  тик халык җыруларыннан гына табып була”. (Г. Тукай)

“Русча  белү кирәк, үз телеңне  белү тиеш” (Г.Ибраһимов)

 Өй эше.  Тел турында  шигырьләр, мәкальләр,  табышмаклар өйрәнергә.
Командалар: “Идел” (V), “Болгар” (VI)

Эмблемалар: “Идел”неке – су өстендә  акчарлак рәсеме;

“Болгар”ныкы – манара рәсеме, һәр команда  5 әр кешедән төзелә.

Кичәнең барышы. Магнитафон язмасында “Туган тел” җыры яңгырый.
Кичә ике команданың да чыгып төзелүе һәм бер-берсен сәламләве белән башлана.
  Алып баручы.  Кадерле  дуслар! Без бүген “Грамматика  бәйрәме”нә  җыйналдык. Ике команда  көч сынаша. КВНның нәрсә икәнен сез беләсез инде. КВНга бары тик зирәкләр, тапкырлар, эшкә оста,сүзгә кыска булган укучылар  гына җыела. Сезнең  алды шундый  ике команда. Бәйрәмегез котлы булсын! Зур уңышлар телим сезгә. Сизгер  һәм кыю булыгыз. Белемегезгә  таянып  эш итегез! Ике  команда да бергә:

          Туган  җирең Идел буе,

         Һәр  телнең бар туган иле.

         Туган  җирең  кебек назлы

         Җырдай моңлы  татар теле.

     Без бүген  грамматик КВН га җыелдык.  Ярышта  5 һәм 6 сыйныф укучылары катнаша. Әйдәгез, командалар белән танышыйк (командалар ү з-үзләрен тәкъдим итә). Сүзне аларга бирәбез.

     Инде мөхтәрәм жюри әгъзалары белән танышып үтик. Таныш булыгыз: бүгенге бәйгедә гадел хөкемне менә шушы кешеләр чыгарачак (жюри әгъзалары белән таныштыру).
Укучылар, ярышыбызны башлыйбыз.
1 тукталыш — “Туган тел" дип атала. ҺӘР командага да 5 сорау бирелә. Сез сәнгатьле итеп ШИГЫРЬ сөйләргә, мәкаль, әйтемнәрне, әкиятләрне әйтергә тиеш буласыз. Грамматик сорауларга жавап бирәсез.
Шулай итеп 1 тукталышка рәхим итегез.
1. Татар язучыларын санагыз.

1 .Татар шагыйрьләрен санагыз.
2.   Туган ил турында шигырь сөйләгез.

2. Туган тел турында шигырь сөйләгез.
З.Туган тел турында нинди мәкаль беләсез?

3. Туган ил турында мәкаль беләсез?
4. Татар телендәге сүз төркемнәрен әйтегез.

4. Нинди жөмлә кисәкләрен беләсез?
5. Тукайның нинди әкиятләрен, мәсәлләрен беләсез.

5. А. Алишның нинди әкиятләрен беләсез.
1 тукталыш  төгәлләнде. Жюри  билгеләрен куя торсын. Э. Мөэминованың шигырь юлларын тыңлап китик әле.
Туган телдә сөйләшеп. Яшим мин Туган илдә.

Туган ил дигән сүзне дә 

Әйтәм мин туган телдә.
- Балам!  диеп туган телдә
            Эндәшә миңа әткәм,
                                          - Әнием!» дип, әниемә 

                                          Мин туган телдә әйтәм. 
2 тукталыш - "Җитезләр" дип атала. Командалар карточкалар белән  эшлиләр.  (Карточкаларга ялгызлык исемнәре язалар.)
Карточкаларның биремнәре:

1. Ил тамыры кергән кеше исемнәре язарга.

2. Гөл тамыры кергән кеше исемнәре язарга.

3. Елга исемнәре  язарга.

4. Язучы һәм шагыйрьләрдән кемнәрне беләчең?

5. Шәһәр исемнәре язарга.

6. Эт исемнәре язарга.

      Карточкалар ике экземплярда  эшләнә һәм ике командага да бирелә. 

                                  Концерт номеры
3 нче тукталыш:    “Капитаннар тукталышы” дип атала.

   Алып баручы. Җюри очколарны саный торсын, хәзер уртага капитаннар чыксын. Аларның да зирәклеген  күрик. Капитаннарның бер-берсенә биргән сорауларын тыңлыйк.
“Идел”  капитаны.

1. Океан  белән диңгез арасында нәрсә бар? (“Белән” сүзе.)

2. Җөмлә беткәч нишлиләр? (Пауза ясыйлар.)
3. Идел белән Болгар кайда очрашалар? (КВНда.)

4.Тыныш билгеләрен нинди бүлектә  өйрәнәбез? (Пунктуация.)

5. Мәскәү һәм Казанда юк, Татарстанда бар. Нәрсә ул? (Р хәрефе)
“Болгар” капитаны.

1.Без нинди айны ашыйбыз. (Май.)

2. Нинди шәһәр балык исемен йөртә? (Алабуга.)
3. Авазларны без кайсы бүлектә өйрәнәбез?(Фонетика.)

4. Казан сүзенең бер хәрефен алмаштырсаң, нинди күл исеме килеп чыга?
(Кабан)
5. Кайсы кошның оясында бер вакытта да йомыркасы булмый?(Күке.)
    Әйдәгез әле,   теләктәшлек белдерүчеләр дә тик тормасын. Хәзер без сезгә мәкальләр әйтәбез, ә сез аларны сыйфатлар белән төгәлләгез.
1) Акылы кысканың теле...  (озын). 

2) Ялкау атның йөге һәрвакыт... (авыр).      
3) Башланган эшнең беткәне... (яхшы). 

4)Эше җайлының ашы да... (тәмле)

 5)Юмарт кешенең күңеле... (киң).

Ә    хәзер 4 тукталышка життек. Ул "ХӘРЕФЛӘР илендә" дип ала.
Ул   ике   хәрефкә   багышланган.    Менә   бу   кәгазьгә   "М"  һәм  "А" хәрефләре    язылган.    Капитаннар,    үзегезгә    нинди    хәреф    туры килгәнлеген ачыкларга чыгыгыз. Ә хәзер бу кәгазь битләренә языгыз:
	A ( хәрефе)
	М(хәрефе)

	Шәһәр-
	Шәһәр-

	Ил-
	Ил-

	Елга-
	Елга-

	Район-
	Район-

	Язучы-
	ЯЗУЧЫ-

	Әдәби әсәр-
	Әдәби әсәр-

	Шагыйрь-
	Шагыйрь-

	Жыр исеме-
	Җыр исеме-

	Авылдагы урам исеме-
	Авылдагы урам исеме-

	Машина -
	Машина -

	Фән-
	Фән -


Ул “Өлгерләр" дип атала. Ике команда  көч сынашачак. Менә сезгә сүзләр. Кем күбрәк сүз яза һәм иң озынын уйлап таба.
Башкала
( баш, кала, каш, бака, каба, бал, бак, аш, бала, лак, шакал, башак, ала)

           Менә соңгы тукталышыбызга килеп җиттек.    “ Эстафета”.
 “ Идел командасы алма сүзенең, ә “Болгар” командасы басма сүзенең соңгы иҗегеннән башлап сүзләр ясый. (Мәсәлән, алма-машина-Наил) кем күбрәк яза алыр?

Жюри санаган арада, сүзне укучыларга бирик әле. Берничә концерт номеры карап китик.
  Алып баручы:  “Идел” белән “Болгар” командалары ярышы  тәмамланды. Ләкин бу вакытлыча гына әле. Күңелләрегезне  төшермәгез. Укуда да бер-берегез белән ярышып укыгыз. Уңышлар телим сезгә. Хушыгыз!
Башкала

Башкала
